Nafarroako Parlamentuko Mahaiak, 2017ko martxoaren 6an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, sare publikoko ikastetxeetako hobekuntza plan bati begira Hezkuntza Departamentuko Ikuskaritza Zerbitzuak eta Ebaluazio Zerbitzuak egindako edo aurreikusitako ebaluazioei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko martxoaren 6an

Lehendakaria: Ainhoa Aznárez Igarza

GALDERAREN TESTUA

Nafarroako Gorteetako kide den eta Unión del Pueblo Navarro (UPN) parlamentu-taldeari atxikita dagoen Alberto Catalán Higueras jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion: 

– Hezkuntza Departamentuko Ikuskaritza Zerbitzuak zer ebaluazio egin du edo egin nahi du 2016-2017 ikasturtean? Sare publikoko ikastetxeetarako hobekuntza planik egin da edo egin nahi da? Ikastetxeetako zuzendaritza-taldeekin bilerarik egin da edo egin nahi da haiei plan horien berri emateko?

– Egindako edo egin beharreko ebaluazioen ondorioz, Hezkuntza Departamentuko Ikuskaritza Zerbitzuak egin al du edo eginen al du hobekuntza planik, ikastetxeetako zuzendaritza-taldeekin garaturikorik edo garatzekorik?

Corellan, 2017ko martxoaren 1ean

Foru parlamentaria: Alberto Catalán Higueras

